
NEW DELHI, 11 Feb (Bernama) -- Para wakil masyarakat Telugu dari seluruh dunia akan 

berkumpul di Malaysia April ini untuk mempromosi budaya dan kesenian Telugu. 

 

Persidangan dwitahunan ke-10 yang akan berlangsung di Kuala Lumpur itu dianjurkan 

Persekutuan Telegu Sedunia dan Persatuan Telegu Malaysia. 

 

Persidangan sebelum ini diadakan di Chennai. 

 

Persidangan di ibu negara Malaysia itu akan membincangkan beberapa perkara termasuk 

kesenian Andhra Pradesh yang semakin pupus, pengaruh dan pembangunan filem serta 

kesusasteraan Telugu, kata presiden persekutuan itu V. L. Indira Dutt yang dilaporkan 

akhbar The Hindu. 

 

Presiden Persatuan Telugu Malaysia Achaiah Kumar Rao berkata masyarakat Telugu 

mewakili tiga peratus daripada penduduk Malaysia. 

 

Persidangan dari 12 hingga 14 April itu juga akan diserikan dengan sesi interaktif tentang 

beberapa subjek seperti warisan dan budaya Telugu, kepentingannya serta asal usul serta 

kemajuan masyarakat Telegu. 

